
سامان جاف لە واشنتۆن – ئەمریكا
بابەتێكی  دەربارەی  راستەوخۆ  دەكرێ كە  تیایدا سەرپشك  نەتەوەیەكەو  دیاریكردنی شوناسی  ریفراندۆم 
دیاریكراو، گوزارشت لە رای خۆی بكات. بێگومان لە رۆژئاوا و ئەوروپا هەندێ جار بۆ گۆڕینی یاسایەك، 
یاخود بڕگەیەك لە دەستوور، یان جیابوونەوەی دوو هەرێم لە یەكتر ریفراندۆم ئەنجام دەدرێت، میللەت دەبێتە 
سەنگی مەحەك بۆ ئەم پرۆسە دیموكراسییە، بەڵام لە رۆژهەڵاتی ناوەڕاست نامۆیە، چونكە بەشێوەیەكی گشتی ئاستی رۆشنبیریی تاك 
نزمە. گەلی كوردستان لە مێژە چاوەڕوانی ئەو رۆژە دەكات، كە خەباتی )100( ساڵەی لە پشت بووە تا لە رۆژێكی ئاوادا بۆ مافی 
خۆمان دەنگ بدەین، ئەو رۆژە پیرۆزە تەنیا بە دروشم نەهاتۆتە دی، قوربانی زۆری بۆ دراوە، زوڵم و جینۆساید و تەعریبكردن و راگواستن و 
ئەنفال و كیمیابارانی بەسەردا تێپەڕیوە، ئەو فەرمانڕەواییەی كە حوكمی ناوچەیان كردووە، وەك فەرمانڕەوایی عوسمانی و حوكمی مەلەكی و 
دواتریش حوكمی كۆماری قاسم و بەعسییەكان و ئێستاش شیعە و مالیكی و دروستكردنی چەندین گرووپ بۆ دژایەتیكردنی گەلی كورد و 
هاوچەشنی داعش لە ئێستا و داهاتووشدا، لامان سەیر نییە ئەگەر دوژمنانی گەلی كورد هەوڵی سڕینەوەی ئەو ئەزموونە مێژووییەی كورد 
بدەن، ئەوەی جێی داخە غیابی هەستی نەتەوەیی لەلای هەندێ تاكی كوردە سەبارەت بە پرسی ریفراندۆم و سەربەخۆیی، ئەو سەربەخۆییەی 
جاران خوێنمان بۆ رشت، ئەو كاتەی كورد تووشی ئەنفال و جینۆساید دەبوو، هیچ رۆژنامە و كەسێك نەبوو، باسی سەربەخۆیی بكات، 
كەچی بەداخەوە ئێستا بەشێك لە رۆژنامە و میدیای كوردی پیشەیان بۆتە دژایەتیكردنی ریفراندۆم، ئەوەی گرنگە بۆ ئێستا با هەموو كێشە 
لاوەكییەكان وەلانێن و جارێكی دیكە برائاسا بەرەو ئامانجی هاوبەشی سەربەخۆیی یەك بگرین و رووی دیموكراسیی كوردستان پیشانی هەموو 

دونیا بدەین، كورد گوتەنی: برا لە پشت برا بێت، مەگەر قەزا لەلای خوا بێت. 

بۆ ئەوەی سەربەرز بژین 
بە )بەڵێ( دەنگ بۆ 

سەربەخۆیی كوردستان دەدەم

خوێنی شەهیدان و خەباتی سەدان ساڵەی 
كورد لە پێناوی سەربەخۆیی بووە

بۆ ئەوەی ئاواتی دایكانی شەهیدان بێتەدی، كە رۆڵەكانی خۆیان كردە قوربانیی رێبازی 
كوردایەتی و رزگاربوون لە ستەم و ئازار و مەینەتی و ژێردەستەیی، بۆ شادیی رۆحی 
ئەوانەی سەدان ساڵە لە خەبات و شۆڕشە یەك لە دوای یەكەكانی بزاڤی رزگاریخوازی 

گەلی كورد تەمەن و توانا و خوێنی خۆیان پێشكەش كرد، تا كورد ببێتە نەتەوەیەكی 
خاوەن وڵات و سنوورێكی ئارام و سەربەخۆی هەبێت، تا لە ژێر زەبر و زەنگی 

بێگانە و دوژمنان رزگار بین و بە هاووڵاتی نمرە دوو و سێ دادەنرێن، 
پێویستە هەموومان دەنگ بە سەربەخۆیی بدەین، كە لە رۆژی 
گشتپرسیدا بەرەو سەندووقەكانی دەنگدان بڕۆین و بەبێ گوێدان 

بە ناكۆكی و كێشەكان، دەنگی بەڵێ بە ریفراندۆم بدەین و 
بەرەو سەربەخۆیی هەنگاو بنێین، لێرەشدا ژمارەیەك 

هاووڵاتی لە چین و توێژەكانی كۆمەڵگە راو و 
بۆچوونی خۆیان لەوبارەیەوە دەخەنەڕوو: 

ریفراندۆم دیاری كردنی 
شوناسی نەتەوەیە

فەرهاد پوشۆ زراری
درێژایــی  بــە  كــورد  میللەتــی 
خەباتــی  داوەو  قوربانــی  تەمەنــی 
بگەڕیێنــەوە  ئەگــەر  ئێمــە  كــردووە. 
بــۆ مێــژوو، دەبینیــن هــەر لــە شــێخ 
عبدولســەلام و شــێخ ئەحمــدی بــارزان 
و  بارزانــی  مســتەفای  مــەلا  و 
ــی  ئێســتاش ســەرۆك مەســعود بارزان
زۆربــەی  و  بــووە  ئامانجیــان  یــەك 
كوردیــش  گەلــی  شۆڕشــەكانی 
و  ئــازادی  پێنــاو  لــە  كــراون  كــە 
بــووە،  كوردســتان  ســەربەخۆیی 
بــۆ  زێڕیــن  دەرفەتێكــی  ئەمــڕۆش 
ئەگــەر  هاتۆتەپێــش،  كــورد  گەلــی 
لایەنــە كوردییــەكان یــەك هەڵوێســت و 
یەكدەنــگ بــن، چیتــر میللەتەكەمــان 
تووشــی شــاڵاوی ئەنفال و كیمیاباران 
ئــەوەی  بــۆ  نابێتــەوە،  جینۆســاید  و 
خوێنــی شــەهیدان و ســەركەوتنەكانی 
ــەزار  ــی ســەدان ه پێشــمەرگە و خوێن
بەفێــڕۆ  میللەتەكــەم  قوربانیــی 
ســەربەرز  ئــەوەی  بــۆ  و  نەچێــت 
نەژیــن،  ژێردەســتی  بــە  و  بژیــن 
بــە  نیشــتمانە  ئــەم  وەك گەنجێكــی 
ســەربەخۆیی  بــۆ  دەنــگ  )بەڵــێ( 

دەدەم. كوردســتان 

سووسان سەناناداگی: 
گەلــی  تایبــەت  بــە  و  گەلێكــە  هــەر  مافــی  ســەربەخۆیی  بێگۆمــان 
كــورد كــە چەندیــن ســاڵە خوێنــی بــۆ دەڕێژێــت. ریفرانــدۆم هەنگاوێكــە 
ــەن و  ــوو لای ــورد و هەم ــی ك ــوو تاك ــەربەخۆیی و هەم ــە س ــۆ گەیشــتن ب ب
رێكخــراوە و پارتەكانــی كوردســتان دەبێــت پشــتیوانی و یارمەتیــدەری بــە رێوەچوونــی 
ــە راســتیدا رەنگــە زۆر گرنــگ نەبێــت كــێ  ــن. ئێســتا ل ــدۆم ب شــكۆمەندانەی ریفران
ریفرانــدۆم بەڕێوەدەبــات، پارتــی دیموكراتــی كوردســتان بێــت، یــا یەكێتــی نیشــتمانی، 
یــا گــۆڕان، گرنــگ ســەركەوتوبوونی گەلێكــی ماندوویــو بندەســتە، ئەگەریــش پــارت 
و لایەنەكانــی كێشــە و گرفتێكیــان لــە ناوخــۆی كوردســتان هەیــە، پێویســتە ئــەو كێشــە 

ــەوە. ــدۆم دوور بخەن ــە ریفران ــە ل و گرفتان

ریفراندۆم هەنگاوێكە بۆ گەیشتن بە سەربەخۆیی

ریفراندۆم دەستكەوتێكی 
مەزنی بۆ كورد دەبێت

كاك عەزیز بندیان
ببە رای من ریفراندۆم دەستكەوتێكی 
مەزنی دەبێت بۆ كورد و بۆ دروستكردنی 
گشتپرسییە  ئەم  كوردی،  دەوڵەتی 
بووە،  درەنگیش  و  خۆیەتی  كاتی  لە 
رۆژە  لەو  چاومان  هەمیشە  چونكە 
خۆمان  دەوڵەتی  و  ئازادی  بە  كە  بووە 
بگەین. چەندین ساڵە ستەممان لێكراوە 
و لەمەودوا مافی چەند ساڵەی خۆمان 
بە دەنگەكانی خۆمان وەردەگرین، بۆیە 
بە  تا  دەدەین  دەنگ  و  دەكەین  كار 
ساڵە  سەدان  بگەین.  دێرینەمان  خەونی 
بۆی  قوربانیمان  دەكەین،  بۆ  خەباتی 
داوە. ئێمە وەك هۆزی بندیان پشتگیری 
لە  دەكەین،  سەربەخۆیی  و  ریفراندۆم 
وڵاتی  پشتیوانی  داهاتووشدا  رۆژانی 
سەربەخۆی خۆمان دەبین و بە یەكەوە لە 
وڵاتێكی پڕ لە ئاشتی و سەقامگیری 

بە یەكەوە دەژین. 

ریفراندۆم هەنگاوێكی ژیرانەیە بۆ سەربەخۆیی كوردستان

ئامادەی بەخشینی گیانمانین بۆ سەربەخۆیی و رزگاری یەكجاریی خاكی 
پیرۆزی كوردستان

حەیدەر جەوهەر ئەحمەد، مامۆستا لە زانكۆی هەولێری پزیشكی:
 ئەنجامدانی ریفراندۆم هەنگاوێكی ژیرانەیە بۆ سەربەخۆیی كوردستان. چ لە رابردوو و چ لە 
كۆمەڵگەی  تاكەكانی  هیوای  و  كوردستان  راپەڕینەكانی  و  شۆڕش  سەرجەم  ئامانجی  ئێستاشدا 
كوردی لە بازنەی ئازادی و سەربەخۆییدا گیرساوەتەوە. هەرچەندە ئەنجامدانی ریفراندۆم ئەمڕۆ بە 
كاتێكی گونجاو دادەندرێت، لەگەڵ ئەمەشدا ئەم پرۆسەیە پێویستی بە كۆدەنگیی زیاتری نێوماڵی 
كورد هەیە، لێكتێگەیشتنی باشتری دەوێ لەگەڵ وڵاتانی هەرێمی، بەگەڕخستنی هەوڵی زیاتری 
دیپلۆماسیەتی كوردی گەرەكە، چاككردنی باری گوزەرانی خەڵكی كوردستانی دەوێ، بۆ ئەوەی بتوانرێ لە هەموو رەهەندەكانەوە 
و  كوردستان  سەربەخۆیی  بە  ریفراندۆم  بەرهەمی  چونكە  بێتەكایەوە،  سەركەوتوو  ریفراندۆمێكی  و  بكرێنەوە  خاو  گرژییەكان 

بونیادنانی دەسەڵات و كۆمەڵگەیەكی مۆدێرن لەقەڵەم دەدرێت.

رەوەند كاكەمین نەجاڕ:
ریفرانــدۆم مافێكــی یاســایی گەلــی كوردســتان و هەمــوو گەلانــی دنیایــە بــۆ دیاریكردنــی چارەنوســی 
خۆیــان، بەتایبــەت بــۆ ئێمــەی كوردســتانی كــە ســەدان ســاڵە خاكمــان داگیركــراوە و مافمــان پێشــێل كــراوە. 
ئەمــڕۆ دەرفەتێكــی زێڕیــن بــۆ گەلەكەمــان هاتۆتەئــارا و رەنگــە لــە مێــژوودا دەرفەتــی وا بــۆ گەلــی 
ــێ ســەربەخۆیی مافێكــی  ــەوە بزان ــێ هەمــوو كوردســتانییەكی هۆشــیار ئ كوردســتان نەڕەخســابێت. دەب
رەوایــە و ئێمــەش وەك هەمــوو گەلانــی دنیــا مافــی ئــازادی و بــوون بــە خــاوەن خــاك و ئــاڵای ســەربەخۆی خۆمــان هەیــە، لــەم دیدگایــەوە 
دەبــێ هەموومــان خۆمــان ســاز و ئامــادە بكەیــن بــۆ ســەركەوتنی ریفرانــدۆم و ســەربەخۆیی كوردســتان. لێــرەوە بــە دڵنیاییــەوە دەڵێیــن 
ــۆ ســەربەخۆیی و رزگاری یەكجاریــی  ئێمــە پێشــمەرگەی دڵســۆزی ســەرۆك مســعود بارزانی-یــن ئامــادەی بەخشــینی گیانمانیــن ب

خاكــی پیــرۆزی كوردســتان. 

ئێستا بە هۆی گەشەی بەردەوامی شاری هەولێر 
و سەردانی گەشتیاران بەتایبەتی لە بۆنە و وەرزەكانی 
گەشتیاریدا، بە دەیان چێشتخانەی مۆدێرن لەو شارە 
كراونەتەوە و بەشــێكیان مۆرك و ســیمای كەلتووری 
جیــاوازی پێــوە دیــارە كــە پەیوەندی بە كــوردەوە نییە 
و زیاتــر دەبێتە هۆی ناســاندنی كەلتــووری میللەتان 
بــە ئێمــە، بــەڵام بــەم دواییــە لــە هەولێــری پایتەخت 
)باغــی  بەنــاوی  كراوەتــەوە  نــوێ  چێشــتخانەیەكی 
موختــار( كــە جگــە لــە شــێوازە ئەندازیارییەكەی كە 
شــاری  كەلتــووری  زیندووكردنــەوەی  و  رەنگدانــەوە 
هەولێــری خۆشەویســتی پێوە دیارە، لــە هەمان كاتدا 
ئەو خواردنانەی پێشكەشــی دەكەن لە كەبابی هەولێر 
و تكە و جۆرەها برژاو بە هەمان تام و چێژی جارانی 

هەولێر.
هــەر كەســێك ســەردانی ئــەو چێشــتخانەیە بــكات 
كــە دەكەوێتــە پێشــكەوتووترین شــوێنی گەشــتیاریی 

 خواردن بــە تام و چـــــــــــــــــــــــــــــــــــــــێژی جارانی هەولێر

منداڵی نمایشكاری 
جلوبەرگ

چەندیــن مــەرج هەن بۆ ئەوانەی لە بواری نمایشــكاری جل 
و بەرگــدا كار دەكــەن، وەك رێكی بەژن و باڵا، جوانی روخســار، 
تەمــەن، پێگــەی كۆمەڵایەتــی و كەســایەتییەكی بــەرز، 
رووخۆشــی و تێكــەڵاوی لەگــەڵ خەڵــك، ئەوانــەش 
لە تەمەنێكی دیاریكراوی مرۆڤدا دروســت دەبن، 
بــەڵام ئــەو كــوڕە ژیكەڵەیــە، لــە تەمەنی )5( 
ســاڵییەوە ئەو ســیفاتانەی لە خۆ دەرخستووە و 
ئێســتاش بۆتە نمایشــكار. )ئەلۆنسۆ ماتیۆ( 
لــە ئێســتاوە  خەڵكــی وڵاتــی ئیســپانیایە، 
لەگەڵ چەندیــن كۆمپانیاكانی جوانكاری 
و جلوبەرگ رێككەوتنی ئیمزا كردووە، تا 
بەرهەمەكانیــان نمایــش بــكات و ئەوانیش 
ببنە سپۆنســەری ســەرەكی ئەو منداڵەكە، 
دایكی ئەلۆنسۆ كە ناوی )لیویزا فریناندا(
یــە، كاری سەرپەرشــتیكردن و رێكپۆشــی 
جلەكانــی دەكات، هەروەها كوڕەكەی فێرە 
شــێوە و جووڵــەی نمایشــكاری جلوبەرگ 
ئەگەرچــی  دەڵــێ:  خــۆی  وەك  دەكات، 
حەزم دەكرد ئەو منداڵەم كچ بووایە، بەڵام 
ئێســتا پەشــیمان نیــم، چونكــە ئەو كوڕەشــم 
لــە داهاتــوودا دەبێتــە نمایشــكارێكی بەناوبانگــی 

جیهان. 

ژاپۆنییــەكان گرنگــی تــەواو بــە شــوێنی كار و شــێوازی 
بەرێوەبــردن دەدەن، ئــەوان پێیانوایــە كاتێك كەســێك كاردەكات 
ئەگەر لە شوێنێكی خۆش و كەشێكی لەبار بێت، بەرهەمی 
زیاتــر دەبێــت و كارەكانیشــی جوانتــر دەكات، بــەڵام وادیــارە 
كۆمپانیــای گــۆگل، ئــەو نازنــاوەی پێشــكەوتنی لە وڵاتی 
نووســینگە و  لــە  ژاپــۆن ســەندۆتەوە و شــوێنی كاركــردن 
ئۆفیسەكانی ئەو كۆمپانیایە، بە جوانترین و خۆشترین شوێن 
دادەنرێن، تەنانەت بە جۆرێكە كە جێگەی سەرنجی هەمووانە، 
لــە هیــچ شــوێنێكی دیكــە ئەو كەشــە خۆشــە نییــە، ئەگەر 

نووسینگە و ئۆفیسە سەرنـــــــــــــــــــــــــــــجڕاكێشەكان لە جیهان

هەولێر، هەســت بە تام و چێژی خواردنەكەی دەكات، 
بەتایبەتی كە بە چایەكی ســەر خەڵوز و ماستاوێكی 
بــە تامــی مــەڕی هەولێــر و بــە نانێكــی گەرمــی 
نانەواخانــەی تایبەتــی چێشــتخانەكە بێــت، هەروەهــا 
دیزاین و دیمەنە جوان و سەرنجڕاكێشــەكانی مێژووی 
دێرینــی هەولێــر دەهێننەوە یــاد، وەك دیوارەكانی قەڵا 
و منــارەی چۆلــی لەگەڵ چەندیــن بەرهەمی كۆنی 
ناوماڵ و گوێگرتن لە گۆرانییە رەسەنەكان و حەیرانە 
خۆشەكانی هونەرمەندانی هەولێر. جگە لەمانە منداڵە 
چاوگەشــەكانیش دڵشاد دەبن بەو شوێنە كەلتووری و 

تایبەتییەی كە بۆیان تەرخان كراوە.
بوونی ئەو جۆرە چێشــتخانانە هەنگاوی باشــن بۆ 
ناســاندنی كەلتــووری زێڕینی هەولێــری پایتەخت بە 
گەشــتیاران و بیانییــان بــۆ ئــەوەی لــە نزیكــەوە پێی 
ئاشنا بن و ساتێكی خۆش لەم شوێنە دڵڕفێنە بەسەر 

بەرن.

 خواردن بــە تام و چـــــــــــــــــــــــــــــــــــــــێژی جارانی هەولێر

تەنیــا  وێنەكێشــان  نییــە  مــەرج 
زەیتــی  رەنگــی  بــە  و  كانڤــاس  لەســەر 

بكێشرێت، بەڵكو رێگەی دیكەش هەن كە لە ئێستادا داهێنەران 
و وێنەكێشان پەنای بۆ دەبەن، هەم وەك تازەگەرییەك لە بواری 
وێنەكێشــان و هەروەهــا گۆڕانــكاری لــە رەنگ و كانڤاســی 
تابلۆكانــدا، ئــەو داهێنەرە كڕواتییە كــە خەریكی داهێنانێكی 

تــازەی بــواری وێنەكێشــانە، نــاوی )دینــۆ تۆمیك(ـــە و لــە 
رێگــەی ســوودوەرگرتن لــە )خوێ( وێنە دەكێشــێت، بەكارهێنانی 

خــوێ وەك رەنگــی وێنەكێشــان و پارچە قوماشــێكی گــەورەش وەك 
كانڤــاس بــۆ وێنەكــردن بەكاردەهێنێــت. تــا ئێســتا نزیكــەی )100( 

تابلــۆی خــوێ بە قوماشــی كێشــاوە، زۆربەیــان وێنــەی ناودارانی 
جیهانن، یان باس لە بابەتێكی گلۆباڵ و جیهانی دەكات. دوای 

ئــەوەی پارچــە قوماشــەكە دەهێنێت و هەندێك تــەڕی دەكات، 
هەروەهــا ماددەیەكــی كیمیــاوی بەكاردەهێنێــت تــا كاتێــك 
خوێیەكەی لەســەر دەكرێت، جێگیر بێت و نەجووڵێت، دوای 

وێنەكێشــانەكەی بە خوێ لەســەر قوماشەكە، ئیدی خوێیەكە 
جێگیر دەبێت و تابلۆیەكی نایابیشی لێی دەردەچێت. 

تابلۆ و
 وێنەكێشان بە خوێ

نووســینگەی لەندەنــی كۆمپانیــای گــۆگل وەك نموونەیەك 
وەربگریــن، شــوێنكەی تەســك نییــە و بەڵكــو )300( مەتــر 
درێژە، زیاتر لە )7( هەزار فەرمانبەر و كارگوزار لەو شوێنە 
كاردەكــەن، كــە لــە )11( نهــۆم پێكدێت و بــڕی )1( ملیار 
دۆلاری تێچــووە، جگــە لەوەی شــوێنی كاركردنــە، هەروەها 
مەلەوانگە و شــوێنی یاریكردن و چێشــتخانە و نووستنیشی 
بۆ دابین كراوە، تا فەرمانبەر و كارگووزارەكانیان پێویســتی 
بــە دەرەوەی ئــەو شــوێنە نەبێــت و لــە خۆشــی ئــەو هەمــوو 

لایەنانەوە كارەكانیان جوانتر و رێكتر بەڕێوە ببەن.

نووسینگە و ئۆفیسە سەرنـــــــــــــــــــــــــــــجڕاكێشەكان لە جیهان

بوونــی  بەهــۆی  هــەن،  وێنەیــەدا چەندیــن كۆتــر  لــەم 
ســێبەرەكانیان ژمارەیــان ئەســتەم دەردەكەوێــت، لــە مــاوەی 
)20( چركەدا ژمارەی راستەقینەی كۆترەكانی نێو وێنەكە 
دیــاری بكە، دەتوانیت قەڵــەم بەكاربهێنیت بۆ جیاكردنەوەی 

كۆتر و سێبەرەكان. 

هەســتێكی رەشــبینیت لا دروســت بــووە، ئەمــەش 
بەهۆی ئەو گرفتانەتە كە لەم ماوەیەدا تووشت بوون، 
بۆیە ئاگاداری خۆت بە، یەكێك لە كەسە نزیكەكانت 
پێشــنیارێكی چاكــت بــۆ دەكات و ســوودێكی باشــی 
لێوەردەگریــت. كارەكانــت زۆر دەبــن و هاوڕێكانیشــت 

هاوكاریت دەكەن.

گوڵەگەنم

رێــگای داهاتووت ســەخت دەبێت، بۆیە دەســتكاری 
ژیانــت مەكــە. بەرگــری لە خۆت بكە و كاردانەوەشــت 
هەبێــت، بیــر لە رابردوو مەكەوە، بــە هەندێك كاروباری 
داراییەوە خەریك دەبیتء لەگەڵ كەســە نزیكەكانت لەم 
بارەیــەوەن دەكۆڵنــەوە، بیریشــت هــەر لای گەشــتێكی 

خۆش دەبێت.

جمك

كەســانێك هــەن بڕیــاری هەڵەیان لەســەر تــۆ داوە، هەر 
بۆیــە تووشــی كێشــەت دەكەن، بەبێ ئــەوەی بزانن چۆنی 
و لێــت تێبگەن. ئــەو ماوەیە كارەكانت بە جوانی جێبەجێ 
بكــە، تــا ئەوانیــش زیاتــر بتناســن. رووداوەكانــی ئەمــڕۆ 
بــە زەحمــەت بەســەرتا تێپــەڕ دەبــن، یاخــود كاروبارەكانت 

بەسەریەكدا كەڵەكە دەبنء تووشی بێزاریت دەكەن.

شێر

رێگە مەدە كێشە بچووكەكان ژیانت تاڵ و داهاتووت 
ون بكــەن، كاریگەریــت لەســەر كەســانی دیكــە هەیــە، 
بۆیــە بــەردەوام ئامۆژگارییــان بكــە. گــوێ لەهەندێــك 
ئامــۆژگاری مەگــرە كــە هەندێــك كــەس دەیانەوێت بۆ 
بەرژەوەندیی خۆیان لە خشــتەت بەرن. متمانەت بەخۆت 

بەهێزتر بیت.

گا

ئــەو كەســەی ماوەیەكــە لەگەڵــت راســتگۆ و پاكە، 
دەیــەوێ هەســتێك بــۆت دروســت بــكات و بەرژەوەندی 
تــۆی دەوێــت، بۆیە لە دەســتی مەدە. سەرنجڕاكێشــیت 
و ئــەوەش رۆڵكــی بــاش دەگێڕێت بۆ ئەوەی كەســانێك 
لێت نزیك ببنەوە. لە سەركەوتن و بەدیهێنانی هیواكانت 

نزیك دەبیتەوە.

قرژاڵ

هەرگیز بەپەلە بڕیاری چارەنووسساز مەدە، بیر لە 
داهاتوو بكەوە و ئینجا كاری لەســەر بكە. كەســێكی 
بەهێــزی و بــە ئاســانی ناڕووخی. كەســێك لێت نزیك 
دەبێتــەوە، زۆر زەحمەتــە لەگەڵــی بگونجێــی. رەنگــە 
بەناچاری هەندێك شــتی گرنگ فەرامۆش بكەیت، 

گەشبینانەتر بیر بكەوە. 

كاوڕ 4/19 - 3/215/20 - 4/20

7/22 - 6/218/22 - 7/239/22 - 8/23 6/20 - 5/21

ـــە  پیاوێـــك رووداوی هاتوچـــۆ ب
ئۆتۆمبێلەكـــەی دەكات و دوای 

ــۆ  ــۆن بـ ــەوە تەلەفـ ــۆ دێتـ ــەوەی بەخـ ئـ
هاوســـەرەكەی دەكات و دەڵـــێ، ئافـــرەت 
ـــە رووداوێكـــی  ـــە نوێیەك ـــك مۆڵ ـــە نزی ل
ژنەكـــەش  بەســـەرهاتووە!  هاتوچـــۆم 
دەڵـــێ: مۆڵـــی تـــازە كراوەتـــەوە؟ لـــە 

كوێیـــە ئـــەو مۆڵـــە؟!

نوكـــــتە

یەكێكـــە لـــە وێنـــە نایابەكانـــی وێنەگـــری ئیتاڵـــی )میشـــیل پلازیی(ــــە كـــە لـــە ســـاڵی )1984( لەدایـــك بـــووە، دوای 
ـــی  ـــەی فۆتۆگراف ـــە كاری وێن ـــر رووی ل ـــی، دوات ـــواری فۆتۆگراف ـــە ب ـــتەر ل ـــی ماس ـــەی خوێندن ـــتهێنانی پل بەدەس
ـــی مـــرۆڤ دەكات،  ـــی ژیان ـــە تراژیدییەكان ـــی و لایەن ـــە نەهامەت ـــاس ل ـــی ب ـــەی وێنەكان ـــردووە، زۆرب پڕۆفیشـــناڵ ك
ئـــەو وێنەیـــەی لـــە وڵاتـــی مەنگۆلیـــا بـــە نـــاوی )هۆتێلـــی زێڕینـــی رەش( لـــە ناوچـــە بیابانەكانـــی ئـــەو وڵاتـــە 

ـــراوە.  ـــرای )C 500 Hasselblad( گی ـــە كامێ ـــە ب ـــووە، وێنەك گرت

فۆتۆگراف

 Manchester by the - مانچێســتەر بە دەریاوە
Sea

فیلمێكــی درامــای تراژیدیایــە، بــاس لە ژیانی كەســێك 
دەكات دوای ئــەوەی برایەكــی دەمرێــت بــە نــاوی )جۆی(، 
برایەكــەی دیكــەی بــە ناوی )لــی چاندەر(ە، كــە رۆڵەكەی 
لەلایەن )كەیســی ئەفلیك( بینراوە، تووشــی شــۆك دەبێت وا 
هەســت دەكات كــە رۆحی ئــەوی كردۆتە پاســەوانی خۆی، 
دوای ئــەوەی واز لــە كارەكــەی دەهێنێــت و بــەرەو شــاری 
مانچێستەر بە نێو دەریادا گەشت دەكات، لە رێگادا تووشی 
چەندین تەنگ و چەڵەمە دەبێت و كە لەگەڵ كچە برایەكی 
بە دوای رۆحی برا مردووەكەیدا دەگەڕێن. ماوەی فیلمەكە 
)2( كاتژمێــر و )17( خولەكــە، لــە دەرهێنانــی )كینیــت 

لۆنیرگان(ە و لە وڵاتی ئەمریكا وێنەی گیراوە. 

پوختەی فیلم

یاری وێنە

جیاوازیی وێنە 

كاریكاتێر
ــە گرنگــی  ــاس ل ــرە ب ــەو كاریكاتێ - ئ
و ســوودی كتێــب و خوێندنــەوە دەكات، 
كاتێــك كتێبێــك دەخوێنیتــەوە ســەرەتای 
و  زانســت  لــە  دەریایــەك  نێــو  چوونــە 
بــەوە  هەســت  زۆربەمــان  زانیارییــە، 
بــە  گرنگــی  كاتێــك  بــەڵام  ناكەیــن، 
بــۆت  ئــەوكات  دەدەیــت،  خوێندنــەوە 
واتــە  خوێندنــەوە  كــە  دەردەكەوێــت 

زانســت.  لــە  دەریایــەك 

شایان

پێویســتت بــە یارمەتییــە، بۆیــە ناكرێــت لەگــەڵ 
كەســانی دەوروبــەرت كێشــە دروســت بكەیــت. ژیرانــە 
بیــر بكــەوە و كەســێكی چاوكــراوە بــە، پەنــا دەبەیتــە 
بــەر توانســت و هێــزی خــۆت و بە ئەنجامی باشــیش 
دەگەیــت، بــەڵام نەكــەی بــە گوێــی هەندێــك كــەس 

بكەیت كە بەنیازن بەلاڕێتدا ببەن.

كەوان

دیكــەی  كەســانی  بــاوەڕی  جێگــەی  هەمیشــە   
و زۆربــەی كارەكانیــان بــۆ جێبەجــێ دەكەیــت، تەنیــا 
كەســێك كە دەمێكە ململانێت لەگەڵ دەكات، تووشــی 
سەرئێشــەت دەكات و پەرێشــان دەبیــت، بۆیــە پەنــا بــۆ 

دولبەرەكەت دەبەیت و داوای هاوكاری لێی دەكەیت.

گۆزە

هەســتێك لــەلات دروســت بــووە و وادەزانــی داهاتــووت 
بــەرەو خراپــی دەچێت، ئەو بیركردنەوە هەڵەیە لە مێشــكت 
داهاتــووت  پلانــی  بیربكــەوەو  ســانایی  بــە  دەربهێنــەو 
دابنــێ. هــەوڵ دەدەیــت لەگەڵ كەســێكی نزیكت بگەیتە 
لێكگەیشــتن و ناكۆكییەكان بــەلاوە بنێن، بێگومان ئەگەر 

لە كۆششكردنت بەردەوام بێت، سەردەكەویت.

دووپشك

یارمەتــی كەســانی دیكــە وەربگــرەو كارێــك مەكە 
ببێتــە هــۆی پەشــیمانیت، كەســێك لــە دڵتــە، بــەڵام 
ناتەوێــت لــە دەســتی بدەیــت، هەوڵی خۆت بــدە تا بە 
ئەنجــام بگەیت. ئەمــڕۆ رۆژێكی گونجاوە بۆ ئەوەی 
بیــر لــە بەرنامەیــەك بكەیتــەوە بۆ باشــتركردنی باری 

داراییت. گەشتێك دەكەیت ء كامەران دەبیت.

گیسك

بیركردنــەوەی زۆر تووشــی كێشــە و هەڵــەت دەكات، بە 
ســادەیی لــە ژیــان بڕوانە و ئەوەی لــە داهاتوو بۆت دەبێت 
كارێكی ئاســان و ســادە دەبێت، ئارام بگرە و خۆشــییەكان 
بەڕێوەن. ئەمڕۆ لە زۆربەی بوارەكان ســەركەوتن بەدەســت 
دێنیــتء دڵخــۆش دەبیــت، هەروەهــا دەســتكەوتی دارایــی 

باشت دێتە دەست.

نەهەنگ

رێگەیەكــی ســەختت بــەڕێ كــرد لــە چارەســەركردنی 
ئــەو كێشــە و گرفتانــەی كــە ماوەیەكە بێــزاری كردووی، 
ئێستاش كاتی خۆشی و بەختەوەرییە، ئاوات و نهێنیەكانت 
بــەرەو پەیوەندییەكــی ســۆزداریت دەبــەن، یــان بــە هــۆی 
سەرنجڕاكێشــی و ورووژێنەریــت لــە بــواری ئەوینداریــدا 

دڵخۆش دەبیت.

نەهەنگ

10/22 - 9/2311/21 - 10/2312/21 - 11/221/19 - 12/22

2/18 - 1/203/20 - 2/19

- لەم دوو وێنەیە چەند جیاوازییەك هەیە بیاندۆزەوە ! 

